
QORTI CIVILI
PRIM’'AWLA
(Gurisdizzjoni Kostituzzjonali)

ONOR. IMHALLEF
LAWRENCE MINTOFF

Seduta tat-12 ta’ Jannar, 2022

Rikors Kostituzzjonali Numru 199/2021 LM

Charles Bugeja (K.l. nru. 0117766(M)) u
Mariel Bugeja (K.I. nru. 0077168(M))

vs.

Awtorita tad-Djar
Doris Mallia (K.I. nru. 869838(M))

lI-Qorti,

1. Rat ir-Rikors imressaq fis-26 ta’ Marzu, 2021, mir-rikorrenti Charles
Bugeja (K.l. nru. 0117766(M)) u Mariel Bugeja (K.l. nru. 0077168(M)) [minn issa

‘| quddiem ‘ir-rikorrenti’] fejn issottomettew dan li ge;j:

“Jesponu bir-rispett:

i i r-rikorrenti huwa proprjetarji tal-fond 20, Glen, Triq il-Wied, Paola |i r-
rikorrenti akkwistaw mill-wirt tal-mejta ommhom Maria Rosaria sive Lucy
Bugeja née Portelli li mietet fis-17 ta’ Jannar 2011, u li I-wirt taghha ddevolva

ab intestato fuq ir-rikorrenti u gie debitament denunzjat lill-Kummissarju tat-
Taxxi Interni b’dikjarazzjoni causa mortis tas-16 ta’ Gunju 2011 fl-atti tan-Nutar
Dottor Antonella Navarro, kif jirrizulta mid-Dokument A hawn anness.

ii. i gialardarba omm ir-rikorrenti Maria Rosaria sive Lucy Bugeja mietet ab
intestato, /-wirt taghha ddevolva in kwantu ghal nofs indiviz fuqg zewgha
Carmelo sive Charles Bugeja u in kwantu ghan-nofs indiviz I-iehor fuq ir-
rikorrenti odjerni.

iii. — Illi Carmelo Bugeja miet fl-1 ta’ Dicembru 2014 u I-wirt tieghu ddevolva ab
intestato fuq ir-rikorrenti odjerni kif jirrizulta mid-dikjarazzjoni causa mortis tas-
6 ta’ Marzu 2015 fl-atti tan-Nutar Antonella Navarro, Dokument B hawn
anness.

iv.  llli I-fond in kwistjoni gie rekwizizzjonat mill-Housing Secretary fis-7 ta’ April
1976 u ghandu n-numru ta’ rekwizizzjoni nru. 34994/76, u gie derekwizizzjonat
fil-15 ta’ Frar 2000, skont Dokument € hawn anness.

V. Illi I-fond odjern gie allokat lill-intimata Doris Mallia bil-kera ta’ Lm60,00¢ fis-
sena u baqa’ hekk sal-1982 meta sar €279.52¢; fI-1997 sar €372.72¢; fI-2010 sar
€569.08¢; fI-2013 sar €648.96¢; u fl-2014 sar €728.84¢, u dan tal-Att X tal-2009
u ligijiet vigenti.

vi.  lli r-rikorrenti diga intavolaw kawza Rikors Nru. 172/2019 MCH fl-ismijiet
Charles Bugeja et vs Avukat tal-Istat et, deciza mill-Prim’Awla tal-Qorti Civili
(Sede Kostituzzjonali) fil-25 ta’ Frar 2021, fejn gie deciz illi “Kien jispetta ghall-
atturi illi jressqu prova sodisfacenti illi I-konvenuta ged tokkupa I|-fond in
kwistjoni a bazi tal-artikolu 12(2) tal-Kapitolu 158 tal-Ligijiet ta’ Malta, izda
huma naqgsu milli jaghmlu dan. Ghaldagstant, din il-Qorti ma tistax tghaddi
sabiex tilga’ t-talbiet attrici sa fejn dawn huma bbazati fuq I-artikolu 12(2) tal-
Kapitolu 158 tal-Ligijiet ta’ Malta. Sabiex I-atturi ma jitilfux id-dritt t’azzjoni fir-
rigward tal-ilment taghhom pero, il-Qorti sejra tastjeni milli tiehu konjizzjoni
ulterjuri tat-talbiet attrici sa fejn jirrigwardaw l-imsemmi artikolu.”

vii. ~ llli I-Perit Elena Borg Costanzi diga harget il-valur lokatizju tal-fond mill-1976
sal-2019 u t-telf soffert mill-istess rikorrenti, liema rapport ged jigi hawn anness
u mmarkat bhala Dokument D, u ghall-finijiet u effetti kollha tal-Ligi ghandu jigi
kkunsidrat bhala prova fl-atti odjerni.

viii. ~ llli r-rikorrenti gew affaccjati b’din I-Ordni ta’ Rekwizizzjoni b’mod ingust u
b’mod abbusiv tant li I-Awtorita tad-Djar insistiet u ezigiet li tohrog din I-Ordni

7’

ta’ Rekwizizzjoni, u liema Ordni ta’ Rekwizizzjoni tikser id-drittijiet
kostituzzjonali taghhom a tenur tal-Artikolu 37 tal-Kostituzzjoni u I-Ewwel

Artikolu tal-Ewwel Protokoll tal-Konvenzjoni Ewropea, u dan stante illi I-kera li

imponewlhom li jircievu ma kienx il-kera tas-suq u lanqas proporzjonali ghad-
drittijiet taghhom bhala sidien.

ix. i I-Gvern arbitrarjament iffissa I-kera pagabbli fis-sena lir-rikorrenti liema
somma hija naturalment wahda minima hafna u Zgur ma kenitx tirrifletti I-valur
kummerdjali tal-fond.

X. Ili I-intimati jew min minnhom ghandhom ihallsu d-danni sofferti mir-rikorrenti
minhabba dak impost fughom b’din ir-rekwizizzjoni li kisret id-drittijiet taghhom
kostituzzjonali taghhom kif protetti mill-Artikolu 37 tal-Kostituzzjoni u I-Ewwel
Artikolu tal-Ewwel Protokoll tal-Konvenzjoni Ewropea.

xi.  llli ghalhekk ghad li huwa minnu li r-rikorrenti baqghu titolarji u proprjetarji tal-
fond de quo, gie impost fughom ‘landlord/tenant relationship’ u fil-verita l-agir
huwa esporprjazzjoni de facto u dan ikkrea pregudizzju sproporzjonat u eccessiv
fug l-esponenti bi ksur tal-Ewwel Protokoll tal-Artikolu Wiehed tal-Konvenzjoni
Ewropea kif gia gie stabbilit fil-kawza “Fleri Soler & Camilleri vs MALTA” deciza
fis-26 ta’ Dicembru 2006 u “Gerald Montanaro Gauci vs MALTA” deéiza fit-30
ta’ Awwissu 2016.

xii. i ghad illi I-Istat ghandu margini ta’ diskrezzjoni wieghsa biex jassikura
abitazzjoni decenti lil min ma jistax ikollu dan bil-mezzi tieghu stess, huwa
ghandu pero jassigura wkoll li bejn il-mezzi adoperati u I-iskop li jrid jilhaq, ikun
hemm proprozjon bejn il-piz li jrid ibati s-sid li fuq il-proprjeta tieghu tohrog I-
ordni ta’ rekwizizzjoni u I-interess ghas-socjeta in generali u li b’din I-ingerenza
sid ma jkunx assoggettat ghal disproportionate burden.

xiii.  Illi I-Qorti Ewropea tad-Drittijiet tal-Bniedem diga kellha okkazjoni tikkummenta
f’kazi li rrigwardjaw lil Malta li ghalkemm m’hemmx dubju li I-Istat ghandu
dover u allura d-dritt li jintervjeni biex jassikura abitazzjoni decenti lil min ma
jistax ikollu dan bil-mezzi tieghu stess, li ndividwu jigi privat mill-uzu liberu tal-
proprjeta ghal hafna snin u fil-frattemp jircievi kera mizera, jammonta ghall-
ksur tad-dritt in kwistjoni. Fil-kawZza “Ghigo vs Malta”, deéiza fis-26 ta’
Settembru 2006, il-Qorti sabet li jezisti I-ksur tad-dritt in kwistjoni ghaliex ir-
rikorrenti gie privat mill-proprjeta tieghu tnejn u ghoxirn (22) sena qabel u kien
jircievi hamsa u hamsin (55) Euro fis-sena bhala kera. Fis-sentenza “Fleri Soler
et vs Malta”, moghtija fl-istess data, Il-istess Qorti ukoll sabet li d-dritt
fundamentali tar-rikorrent gie lez u allura qalbet sentenza tal-Qorti
Kostituzzjonali ta’ Malta.

xiv. llli b’sentenza ohra deciza mill-Qorti Ewropea ghad-Drittijiet Fundamental tal-
Bniedem fis-27 ta’ Awwissu 2019, (Application no. 55747/16) fl-ismijiet
Portanier vs Malta, |-imsemmija Qorti ammoniet lill-Qorti Kostituzzjonali
Maltija talli gieghda b’mod kontinwu u sistematiku tabdika mir-responsabbilta

taghha illi tordna l-izgumbrament tal-inkwilini f’kazijiet simili ghal dak odjern,
meta fl-istess nifs ssib illi hemm leZjoni tad-drittijiet fundamentali tal-bniedem.

xv. i sussegwentement, il-Prim’Awla tal-Qorti Civili (Sede Kostituzzjonali), fkaz
simili ghal dak odjern Rikors Nru. 77/2015 fl-ismijiet Joseph Camilleri vs L-
Avukat Generali u Sylvia u Dennis konjugi Fenech deéiza fit-3 ta’ Ottubru 2019
mhux talli iddikjarat li kien hemm leZjoni tal-artikolu 37 tal-Kostituzzjoni u I-
Ewwel Artikolu tal-Ewwel Protokoll tal-Konvenzjoni Ewropea u b’hekk ordnat illi
r-rikorrent jithallas s-somma ta’ hmistax-il elf euro (€15,000) bhala kumpens
pekunjarju u non-pekunjarju minhabba I-ksur imgarrab minnu, talli laqghat it-
talba tal-istess rikorrenti biex jigu Zgumbrati l-intimati u kwindi jinghata pussess
liberu tal-fond lir-rikorrenti u dan entro sena mid-data tas-sentenza bl-obbligu
fuq l-intimati li jhallsu lir-rikorrenti kera ta’ €300 fix-xahar mis-sentenza sal-
eventwali ritorn tal-fond lir-rikorrenti.

xvi. i fil-kaz de quo certament li ma kienx hemm dan il-fair balance jew a
reasonable relation of proportionality.

xvii. llli in vista tal-kazistika surreferita, sahansitra dik tal-Qorti Ewropea tad-
Drittijiet tal-Bniedem, certament li ma hemm ebda dubju li din I-Onorabbli Qorti
ghandha tiddeciedi I-kawza odjerna billi ssib illi r-rikorrenti nkisrilhom id-dritt
fundamentali taghhom sancit bl-imsemmi Artikolu 1 tal-Ewwel Protokoll tal-
Konvenzjoni Ewropea u tal-Artikolu 37 tal-Kostituzzjoni ta’ Malta.

GHALDAQSTANT ir-rikorrenti jitolbu bil-gima lil din 1-Onorabbli Qorti, prevja
kwalsiasi dikjarazzjoni necessarja u opportuna, u ghar-agunijiet premessi, sabiex
jghidu I-intimati ghaliex m’ghandhiex:

(1) Tiddikjara u tiddeciedi illi minhabba c¢-Cirkostanzi u fatti suesposti u dawk li ser
jirrizultaw wagqt it-trattazzjoni ta’ dan ir-rikors u minhabba inter alia I-Ordni ta’
Rekwizizzjoni numru 34994/76 u bl-operazzjoni tal-ligijiet vigenti, inter alia I-Kap
69 tal-Ligijiet ta’ Malta, id-disposizzjonijiet relattivi tal-Kap. 16 tal-Ligijiet ta’
Malta u d-disposizzjonijiet tal-Att X tal-2009, tezisti lezjoni tad-drittijiet
fundamentali tar-rikorrenti u I-antekawza minnhom kif sanciti fl-Ewwel Artikolu
tal-Ewwel Protokoll tal-Konvenzjoni Ewropea u fl-Artikolu 37 tal-Kostituzzjoni ta’
Malta, u li l-effetti ta’ tali Ordni ta’ Rekwizizjoni ghadhom sa llum jincidu fuq id-
drittijiet patrimonjali, kostituzzjonali u konvenzjonali tar-rikorrenti.

(ll) Konsegwentement Tiddikjara u Tiddeciedi illi bil-kontinwata okkupazzjoni tal-
fond 20, Glen, Trig il-Wied, Paola, proprjeta tar-rikorrenti, mill-intimata Doris
Mallia, minghajr il-hlas ta’ kumpens adegwat u li jirrifletti I-valur tas-suq, u bl-
applikazzjoni tal-ligijiet li ppermettew u ghadhom qed jippermettu din I-
okkupazzjoni, gew u ghadhom gieghdin jigu vjolati d-drittijiet fundamentali
taghhom kif protetti fl-Ewwel Artikolu tal-Ewwel Protokoll tal-Konvenzjoni
Ewropea (I-Ewwel Skeda tal-Kap. 319 tal-Ligijiet ta’ Malta) u bl-Artikolu 37 tal-

2.

(1)

Kostituzzjoni ta’ Malta, u b’hekk taghti lir-rikorrenti ir-rimedji kollha li jidhrulha
xierqa fis-sitwazzjoni.

Konsegwentement tiddikjara u tiddeciedi illi I-lokazzjoni tal-fond 20, Glen, Triq il-
Wied, Paola, proprjeta tar-rikorrenti, a favur tal-intimata Doris Mallia tilledi d-
drittijiet fundamentali tar-rikorrenti kif sanciti fl-Artikolu 1 tal-Ewwel Protokoll
tal-Konvenzjoni Ewropea u tal-Artikolu 37 tal-Kostituzzjoni ta’ Malta u b’hekk
tordna lill-intimati sabiex fi Zmien qasir u perentorju jitterminaw il-lokazzjoni
relattiva u jikkancellaw ghall-effetti kollha tal-ligi ir-rekwizizzjoni relattiva, oltre
rimedji ohra li din I-Onorabbli Qorti jidhrulha xierqa sabiex tassigura illi r-
rikorrenti jigu rrintegrati fil-pussess u godiment shih u reali ta’ hwejjighom.

(IV) Tiddikjara u Tiddeciedi illi I-intimati jew min minnhom huma responsabbli ghal

(V)

kumpens u danni sofferti mir-rikorrenti b’konsegwenza tar-rekwizizzjoni u
okkupazzjoni in kwistjoni li ma kkreatx bilan¢ gust bejn id-drittijiet tas-sidien
rikorrenti u dawk tal-inkwilini, stante illi |-kera pagabbli lir-rikorrenti ma
tirriflettix is-suq u lanqas il-valur lokatizju tal-proprjeta in kwistjoni.

Tillikwida I-istess kumpens u danni kif sofferti mir-rikorrenti, ai termini tal-Ligi.

(VI) Tikkundanna lill-intimati jew min minnhom ihallsu I-istess kumpens u danni hekk

likwidati ai termini tal-Ligi, bl-imghax legali sad-data tal-effettiv pagament.

Bl-ispejjez u bl-ingunzjoni tal-intimati minn issa ghas-subizzjoni.”

Rat ir-Risposta tal-intimata |I-Awtorita tad-Djar [minn issa ’| quddiem ‘I-

Awtorita intimata’], li giet ipprezentata fit-22 ta’ April, 2021, fejn inghad kif gej:

“...tesponi bir-rispett:

Illi t-talbiet tal-atturi huma infondati fil-fatt u fid-dritt;

i jekk I-atturi gieghdin jattakkaw ligijiet li gew legislati I-Awtorita ma tistax tahti

ghal tali legislazzjoni u I-legittimu kontradittur huwa haddiehor. Ghalhekk jekk din

kienet kirja kontrollata u protetta bil-ligijiet I-antiki tal-kera, allura I-Awtorita tad-Djar

mh

i

ijiex il-legittimu kontradittur.

l-atturi ged jattakkaw il-hrug tal-Ordni ta’ Rekwizizzjoni per se imma mhux qged

jattakkaw il-ligi ossia il-Kap 125 Ii tahtha harget dik I-Ordni — intant ma kien hemm

xejn li huwa leziv tad-drittijiet fundamentali fil-hrug ta’ tali Ordni. Ghalhekk it-talbiet
kif impostati ma jistghux iregu u ghandhom jigu michuda. Referenza ampja issir ghas-
sentenza moghtija minn dina I-Onorabbli Qorti, fit-30 ta’ Marzu 2021 fil-kawza fl-
ismijiet Mary Azzopardi pro et noe et v Awtorita tad-Djar et (Rik 207/1). Dik is-

sentenza sostniet li:

“32. II-Qorti ma tistax tara kif tista’ tilga’ it-talbiet tar-rikorrenti fid-dawl, Ii ged
jitolbu biss dikjarazzjoni b’konsegwenza tal-Ordni imsemmija. Din |I-Ordni ma tistax
tittiehed in vacuo, minghajr referenza ghal-ligi li welditha. Din I-ordni hija frott I-
istess ligi li tippermettiha. Din il-ligi ma hiex ged tkun attakkata f’din il-kawza,
bhala anti-kostituzzjonali, fis-sens li tikser id-drittijiet tal-bniedem. Di fatti, meta
jkunu attakkati I-konversjoni ta’ cnus ghall-kirjiet taht il-Kapitolu 158 tal-Ligijiet ta’
jippermettu dawn ix-xorta ta’ kirjiet. Dawn tal-ahhar huma biss I-effett tal-ewwel,
bhal ma I-Ordni ta’ Rekwizizzjoni hija I-effett tal-artikoli rilevanti tal-Kap. 125 tal-
ligijiet ta’ Malta fost ohrajn dawk imsemmija aktar ’l fug.

33. Il-Qorti qrat sewwa r-rikors tar-rikorrenti u mkien ma sabet, imqar ghal darba
wahda, referenza ghall-validita o meno tal-artikoli imsemmija tal-Kap 125 tal-
ligijiet ta’ Malta. II-Qorti ma tistax taghlag ghajnejha ghal dan il-fatt, bhallikieku
giesu ma kien xejn, anke jekk il-materja hija wahda ta’ natura Kostituzzjonali.
Ghalkemm huwa minnu, li fkawzi ta’ din ix-xorta I-Qrati juru flessibilita u ma
jinsistux ghar-rigidita Zejda u bla bzonn, dan ma ffissirx li xorta ghandhom jaghlqu
ghajnejhom meta I-kuxjenza legali tkun ged tiddettalhom mod iehor.”

Illi qabel xejn I-atturi iridu jipprovaw it-titolu taghhom u jipprovaw ukoll i ma hemm
ebda sidien ohra tal-fond mertu tal-kawza u f’kaz li I-atturi akkwistaw il-fond b’titolu
oneruz, u inter vivos, allura ma hemm ebda lezjoni kostituzzjonali; ma hemm ebda
lezjoni kostituzzjonali jekk I-atturi wirtu il-fond ghall-anqgas sakemm I-istess fond gie
akkwistat minnhom b’wirt;

i d-drittijiet fundamentali u id-dritt ta’ azzjoni ghal-lezjoni ta’ drittijiet fundamentali
ma jistghu jigu trasferiti la inter vivos u la causa mortis ghaliex dawk huma drittijiet
moghtija personalment lil min ikun issubixxa il-leZzjoni. Dawn id-drittijiet huma extra
commercium u mhux trasferibbli. Kieku drittijiet fundamentali jistghu jigu trasferiti
inter vivos jew causa mortis, peress li tali drittijiet m’humiex preskrivibbli allura jista’
jaghtil-kaz li I-Istat jigi anke imfittex ghal-lezjoni per ezempju ta’ arrestiillegali li graw
‘il fug minn mitt sena ilu;

Wi fil-kaz li I-atturi akkwistaw b’titolu oneruz, u inter vivos, allura ma hemm ebda
lezjoni kostituzzjonali; u fil-kaz li wirtu il-fond ma hemm ebda lezjoni li setghu sofrew
gabel ma wirtu u dan hekk kif jinghad fis-sentenza deciza quddiem il-Prim’Awla tal-
Qorti Civili (Sede Kostituzzjonali) fit-3 ta’ Dicembru 2020 Doreen Grima et vs Awtorita
tad-Djar et (Rik nru. 167/2019GM);

i jekk I-atturi ma kienux is-sidien meta sehhet I-allegata lezjoni kostituzzjonali allura
huma ma ghandhom ebda locus standi f’'din il-kawza u ghalhekk ir-rikors huwa null;

3.

Illi ma kien hemm xejn hazin fil-hrug tal-Ordni ta’ RekwiZizzjoni u intant anke hawn
ma gewx ezawriti ir-rimedji ordinarji ghaliex hadd ma ipproceda biex tigi sindakata
gudizzjarjament id-diskrezzjoni amministrattiva li ittiehdet meta hargu l-ordinijiet;

Illi Ordni ta’ RekwiZizzjoni ma tledix id-drittijiet kostituzzjonali u hija permessa biex
tara li jkun hemm tqassim gust tal-gid fil-pajjiz. II-Kostituzzjoni taghti id-dritt lill-Istat
li jillimita id-drittijiet tal-proprjeta basta jkun hemm proporzjonalita bejn il-
limitazzjoni fuq id-dritt u il-kumpens imhallas;

Illi tant ma hemm ebda lezjoni u ebda piz zejjed Ii kien ged jingarr mill-attur li din I-
azzjoni inbdiet biss hafna snin wara li kienet harget |-ordni ta’ rekwizizzjoni u cioe fis-
7 t’April 1976 — xejn inqas minn 45 sena wara I-Ordni ta’ Rekwizizzjoni; intant is-sidien
kienu qed ukoll jaccettaw il-kumpens forma ta’ kera li jithallas annwalment.

llli iz-zmien li I-atturi hallew li jghaddi biex bdew dawn il-proceduri juri li fil-verita anke
huma ma hassewx li kien hemm lezjoni ghax min ihoss leZjoni dwar drittijiet tal-
bniedem soltu jagixxi b’mod tempestiv. Ghalhekk dan it-trapass ta’ Zzmien ghandu
ukoll jimmilita kontra I-atturi;

Illi inoltre I-Ordni ta’ RekwiZizzjoni tnehhiet fil-15 ta’ Frar 2000 u ghalhekk minn
dakinhar ‘il quddiem Zgur li ma seta’ kien hemm ebda lezjoni kif ged jigi allegat mill-
atturi;

i I-atturi fir-raba’, fil-hames u fis-sitt talba ihalltu kumpens ghal-leZjoni ta’ drittijiet
fundamentali ma’ azzjoni ta’ danni. Imma dan mhux permess mil-ligi — |-atturi ma
messhom qatt halltu wahda mal-ohra. Huma kien messhom ghazlu triq wahda. Din
il-Qorti ma ghandhiex taghti u takkorda danni. Fil-fatt anke fejn il-Qorti issib li jkun
hemm sproporzjonalita bejn il-limitazzjonijiet tad-dritt u I-kumpens li jkun ged
jithallas, I-istess Qorti qatt ma tuza il-valur lokatizju fis-sug miftuh biex tillikwida il-
kumpens xieraq biex jispurga il-lezjoni kostituzzjonali;

i intant il-Gvern illegisla biex wettag emendi fil-Kap. 158 tal-Ligijiet ta’ Malta biex
sidien ikunu jistghu jghollu il-kera tal-postijiet mikrija minnhom. Legislazzjoni simili
geghda fi stadju ta’ avvanzat b’abbozz anke fir-rigward tal-Kap 69 tal-Ligijiet ta’
Malta;

i I-atturi ma sofrew xejn u ghalhekk it-talbiet kollha ghandhom jigu respinti bl-
ispejjez kontra I-atturi.”

Rat ir-risposta tal-intimata Doris Mallia [minn issa ’| quddiem ‘l-intimata

Mallia’] fejn gie ec¢tepiet is-segwenti:

“Tesponi bir-rispett u bil-gurament taghha tiddikjara:

1. i I-intimata ghandha titolu validu skont il-Ligi;

2. Illi I-istess rikorrenti jew I-aventi causa taghhom qua sidien irrikonoxxew lill-
intimata bhala inkwilina u baqghu jaccettaw il-kera minghandha;

3. Illi subordinament u minghajr hsara ghas-suespost, illum il-valur tal-kera tal-
fond residenza tal-esponenti mhuwiex il-minimu stabbilit mil-Ligijiet ta’ Malta u
joghla kull tliet snin skont I-artikolu 1531C tal-Kap. 16 tal-Ligijiet ta’ Malta;

4. Ili matul iz-zmien i I-intimata kienet ged tokkupa b’titolu validu I-proprjeta in
kwistjoni minbarra |-hlasijiet li hija kienet qed taghmel lis-sid, hija investiet ammont
sostanzjali ta’ flus fil-proprjeta tal-atturi, li ghen fl-akkrexximent tal-valur tal-
proprjeta de quo, ghall-beneficcju tal-istess atturi;

5. Salv eccezzjonijiet ulterjuri.

Ghaldagstant I-esponenti umilment titlob li din I-Onor. Qorti joghgobha tichad it-
talbiet kollha tar-rikorrenti bl-ispejjez kontra taghhom.”

Rat I-atti kollha tal-kawza.

Rat id-dokumenti li gew esebiti in atti.

Rat il-verbal tal-udjenza tat-22 ta’ Settembru, 2022, fejn il-kawza thalliet ghas-

sentenza.

Rat in-noti ta’ sottomissjonijiet ipprezentati rispettivament mir-rikorrenti u mill-

Awtorita intimata.

Il-kwistjoni bejn il-partijiet

4, Jirrizulta li r-rikorrenti kienu wirtu nofs indiviz mill-fond numru 20 bl-isem
‘Glen’ f'Triq il-Wied, Paola, [minn issa ’l quddiem ‘il-fond’] minghand ommhom

Maria Rosaria sive Lucy Bugeja née Portelli li mietet! intestata? fis-17 ta’ Jannar,

1 Kopja certifikat tal-mewt a fol. 14.
2 Kopja ricerki testmenti a fol. 15 u 16.

2011. Id-dikjarazzjoni causa mortis relattiva saret fis-16 ta’ Gunju, 2011 fl-atti
tan-Nutar Antonella Navarro.® Missierhom Charles Bugeja wiret in-nofs indiviz |-
iehor, u bil-mewt tieghu fl-1 ta’ Dicembru, 2014 ir-rikorrenti saru proprjetarji
assoluti tal-fond.> Skont ir-rikorrenti l-imsemmi fond kien gie rekwizizzjonat mill-
Housing Secretary fis-7 ta’ April, 1976 permezz tal-Ordni ta’ Rekwizizzjoni nru.
34994.76, b’dana li fil-15 ta’ Frar, 2000 il-fond gie derekwizizzjonat, u dan kif
jirrizulta min-notifika ta’ rekwizizzjoni esebita minnhom stess.® Ir-rikorrenti
jghidu li I-fond kien gie allokat lill-intimata Mallia bil-kera ta’ Lm60.00¢ fis-sena
li kienet gholiet ghal €279.52¢ fis-sena 1982 u sussegwentement ghal €372.72¢
fis-sena 1997, €569.08¢ fis-sena 2010, €648.96¢ fis-sena 2013 u €728.84¢ fis-
sena 2014. Jirrizulta li r-rikorrenti diga ntavolaw proceduri quddiem din il-Qorti,
kif diversament ippreseduta, permezz tar-rikors nru. 172/2019MCH, u li gew
rapport bl-istima tal-valur lokatizju tal-fond mill-1976 sal-2019.7 Ir-rikorrenti
jsostnu li huma kienu gew affac¢jati bl-Ordni ta’ Rekwizizzjoni msemmija b’mod
ingust u abbuziv u li kienet tikser id-drittijiet fundamentali taghhom kif protetti
mill-artikolu 37 tal-Kostituzzjoni ta’ Malta [minnissa’l quddiem ‘il-Kostituzzjoni’]
u mill-Artikolu 1 tal-Ewwel Protokoll tal-Konvenzjoni Ewropea ghall-Protezzjoni
tad-Drittijiet tal-Bniedem u tal-Libertajiet Fundamentali [minn issa’l quddiem ‘il-
Konvenzjoni’] u tal-Artikolu (6) tieghu, u dan ghaliex il-kera li giet imposta
fughom ma kinitx dik tas-suq u lanqgas kienet proporzjonali mad-drittijiet
taghhom bhala sidien, sahansitra kienet wahda minima u ma tirriflettiex il-valur
kummercjali tal-fond. Ghalhekk ir-rikorrenti geghdin jippretendu li I-intimati jew

min minnhom ghandhom ihallsu ghad-danni sofferti minnhom rizultanti mill-

3 Kopja Dok. A a fol. 9.

4 Kopja certifikat tal-mewt a fol. 26.

> Ara kopja ricerki testmenti a fol. 27 u 28 u kopja att ta’ dikjarazzjoni causa mortis a fol. 21.
6 Kopja originali Dok. C a fol. 34.

7 Kopja Dok. D a fol. 35 et seq.

impozizzjoni tal-Ordni ta’ Rekwizizzjoni msemmija. Jghidu |i ghalkemm huwa
minnu |i huma baqghu proprjetarji tal-fond, imma giet imposta fughom
relazzjoni ta’ ‘landlord/tenant relationship’, tant hu hekk li I-agir ilmentat fil-
verita kien wiehed ta’ esproprijazzjoni de facto fejn gie kkreat pregudizzju
sproporzjonat u eccessiv fughom bi ksur tal-Artikolu 1 tal-Ewwel Protokoll tal-
Konvenzjoni Ewropea kif deciz permezz tad-decizjonijiet tal-Qorti Ewropea tad-
Drittijiet tal-Bniedem [minn issa ’il quddiem ‘il-Qorti Ewropea’] fl-ismijiet Fleri
Soler & Camilleri vs. Malta® u Gerald Montanaro Gauci vs. Malta.’ Filwaqt i
huma jaccettaw li I-Istat ghandu margini wesghin ta’ diskrezzjoni sabiex jassigura
abitazzjoni dicenti lil min ma jistax bil-mezzi tieghu stess, ghandu jassigura wkoll
li bil-mezzi adoperati u l-iskop li jrid jilhaq, ikun hemm proprozjon bejn il-piz li
ghandu jbati s-sid u |-interess generali tas-socjeta sabiex is-sid ma jkunx mghobbi
sproporzjonalment. Hawn huma jaghmlu riferiment ghall-insenjament tal-Qorti
Ewropea u anki ghal diversi decizjonijiet taghha fejn sahansitra jghidu li I-Qorti
Kostituzzjonali ta’ Malta giet ammonita talli filwaqt li kienet geghda ssib ksur
tad-drittijiet fundamentali tal-bniedem, hija kienet qeghda tabdika b’mod
kontinwu u sistematiku mir-responsabbilta taghha li tordna l-izgumbrament tal-
inkwilini f'kazijiet bhal dawk odjerni. Jirrilevaw li fis-sentenza taghha tat-3 ta’
Ottubru, 2019 fl-ismijiet Joseph Camilleri vs. L-Avukat Generali u Sylvia u
Dennis konjugi Fenech, din il-Qorti kif diversament ippreseduta, fil-fatt ordnat
ukoll I-izgumbrament tal-inkwilini kontra kera ta’ €300 fix-xahar sal-gurnata tar-
ritorn tal-fond lir-rikorrenti. Jinsistu li fil-kaz odjern ma jirrizultax li hemm “fair
balance’ jew ‘a reasonable relation of proportionality’, u fid-dawl tal-kazistika
tal-Qorti Ewropea din il-Qorti ghandha ssib li gew lezi d-drittijiet fundamentali

taghhom kif sanciti permezz tal-Artikolu 1 tal-Ewwel Protokoll tal-Konvenzjoni

826.12.06.
°30.08.16.

Ewropea u tal-artikolu 37 tal-Kostituzzjoni. Ghal dawn ir-ragunijiet ir-rikorrenti
geghdin jitolbu lil din il-Qorti sabiex tiddikjara u tiddeciedi li minhabba |-Ordni
ta’ Rekwizizzjoni in kwistjoni u bl-operazzjoni tal-ligijiet vigenti, fosthom il-Kap.
69 tal-Ligijiet ta’ Malta, id-disposizzjonijiet tal-Kap. 16 u dawk tal-Att X tal-2009,
hemm ksur tad-drittijiet fundamentali taghhom u tal-antekawza taghhom kif
protetti mill-Artikolu 1 tal-Ewwel Protokoll tal-Konvenzjoni Ewropea u mill-
Artikolu 37 tal-Kostituzzjoni, u li I-effetti tal-imsemmija Ordni ta’ Rekwizizzjoni
ghadhom sallum jin¢idu fuq id-drittijiet patrimonjali, kostituzzjonali u
konvenzjonali taghhom. Ghalhekk ukoll huma jitolbu lil din il-Qorti sabiex
tiddikjara u tiddeciedi li bil-kontinwazzjoni tal-okkupazzjoni tal-fond mill-
intimata Mallia minghajr hlas ta’ kumpens adegwat u li jirrifletti [-valur tas-suq,
l-applikazzjoni tal-ligijiet qed tippermetti |i tali okkupazzjoni kienet u ghadha
tikser id-drittijiet fundamentali taghhom kif protetti mill-Artikolu 1 tal-Ewwel
Protokoll tal-Konvenzjoni Ewropea u mill-Artikolu 37 tal-Kostituzzjoni, u
ghalhekk huma ghandhom jinghataw ir-rimedji kollha li din il-Qorti jidhrulha li
huma xierqa fi¢-cirkostanzi. Ir-rikorrenti jitolbu li din il-Qorti ghandha tiddikjara
u tiddeciedi li |-lokazzjoni tal-fond favur l-intimata Mallia tilledi d-drittijiet
fundamentali taghhom protetti kif inghad, u tordna li fi Zzmien gasir u perentorju
ghandha tigi terminata |-lokazzjoni relattiva mill-intimati u anki tigi kkancellata
r-rekwizizzjoni relattiva, u dan oltre r-rimedji I-ohra li jidhrilha li huma xierga li
ghandha taghti sabiex tassigura li huma jigu rrintegrati fil-pussess u fil-godiment
shih u reali ta’ hwejjighom. Jitolbu ukoll sabiex I-intimati jew min minnhom jigu
dikjarati responsabbli ghall-kumpens u ghad-danni sofferti minnhom rizultat tar-
rekwizizzjoni u tal-okkupazzjoni msemmija, li nagsu milli jassiguraw bilan¢ gust
bejn id-drittijiet tas-sidien u dawk tal-inkwilini, ghaliex il-kera pagabbli lilhom ma
kinitx tirrifletti s-suq u langas il-valur lokatizju tal-fond. Ghal dan il-ghan huma

geghdin jitolbu li jigi likwidat il-kumpens u d-danni sofferti skont il-ligi u li dawn

jithallsu lilhom mill-intimati jew min minnhom, bl-imghax legali sad-data tal-

pagament effettiv. Dan bl-ispejjez u bl-ingunzjoni tal-intimati ghas-subizzjoni.

5. L-Awtorita intimata lagghet billi eccepiet qabel xejn b’mod generali li t-
talbiet tar-rikorrenti huma nfondati fil-fatt u fid-dritt. Imbaghad b’mod
preliminari eccepiet li hija mhijiex il-legittimu kontradittur jekk ir-rikorrenti
geghdin jattakkaw il-ligijiet kif legislati, u jekk il-kirja in kwistjoni kienet kirja
kontrollata u protetta bil-ligijiet |-antiki tal-kera. Tghid li r-rikorrenti hawn
geghdin jattakkaw il-hrug tal-Ordni ta’ Rekwizizzjoni, imma mhumiex ged
jattakkaw il-Kap. 125 li tahtu saret dik I-Ordni, izda ma kien hemm xejn leziv tad-
drittijiet fundamentali fil-hrug taghha, u dan filwaqgt li ghamlet riferiment ghas-
sentenza ta’ din il-Qorti, kif diversament ippreseduta, moghtija fit-30 ta’ Marzu,
2021 fil-kawza fl-ismijiet Mary Azzopardi pro et noe et vs. Awtorita tad-Djar
et.!% Jeceepixxu wkoll li r-rikorrenti ghandhom jippruvaw it-titolu taghhom u li
ma hemm I|-ebda sidien ohra tal-fond u jekk akkwistawh b’wirt, allura ma kien
hemm |-ebda lezjoni kostituzzjonali. Tirrileva li d-drittijiet fundamentali u d-dritt
ta’ azzjoni ghal ksur ta’ drittijiet fundamentali ma jistghux jigu trasferiti inter
vivos jew causa mortis, ghaliex huma drittijiet moghtija personalment. Tghid li
stante li dawn id-drittijiet mhumiex preskrivibbli, jista’ jaghti |-kaz li I-Istat jigi
mfittex ukoll ghal ksur ta’ arresti llegali li graw ‘il fuq minn mitt sena ilu. L-
Awtorita intimata tikkontendi wkoll li ma jista’ jkun hemm I-ebda lezjoni li setghu
sofrew ir-rikorrenti gabel ma wirtu I-fond in kwistjoni, u dan hekk kif inghad
minn din il-Qorti kif diversament ippreseduta, fis-sentenza taghha fl-ismijiet
Doreen Grima et vs. Awtorita tad-Djar et.!! Tkompli tghid i jekk ir-rikorrenti ma

kienux sidien meta sehhet l-allegata lezjoni kostituzzjonali, huma ma kellhom I-

10 Q.Civ.(Sede Kostituzzjonali) 207/21TA.
11.Q.Civ. (Sede Kostituzzjonali) 167/19GM.

ebda locus standi fil-proceduri odjerni, u ghalhekk ir-rikors huwa null. L-Awtorita
intimata sostniet li ma kien hemm xejn hazin fil-hrug tal-Ordni ta’ Rekwizizzjoni,
u wara kollox ma kienux gew ezawriti r-rimedji ordinarji stante li |-ebda
proceduri ma saru sabiex tigi sindakata gudizzjarjament id-diskrezzjoni
amministrattiva li ttiehdet meta hargu l-ordnijiet. Kompliet issostni li Ordni ta’
Rekwizizzjoni ma tiksirx id-drittijiet fundamentali u hija permessa ghat-tqassim
gust tal-gid fil-pajjiz. Tghid li I-Kostituzzjoni taghti dritt lill-Istat sabiex jaghmel il-
limitazzjonijiet fuq id-drittijiet tal-proprjeta sakemm tinzamm il-proporzjonalita
bejnil-limitazzjoni fuqid-dritt u I-kumpens imhallas. L-Awtorita intimata tirrileva
li tant ma kien hemm |-ebda lezjoni u |-ebda piz zejjed li kien ged jingarr mir-
rikorrenti, li I-azzjoni odjerna giet intavolata bosta snin wara li kienet inharget |-
Ordni ta’ Rekwizizzjoni in kwistjoni fis-7 ta’ April, 1976, jigifieri xejn ingas minn
45 sena wara, fejn fil-frattemp huma kienu geghdin jircievu kumpens permezz
ta’ kera li tithallas kull sena. Jirrilevaw li I-Ordni ta’ Rekwizizzjoni kienet fil-fatt
tnehhiet fil-15 ta’ Frar, 2000, u minn dakinhar ’il quddiem ¢ertament ma seta’
kien hemm l|-ebda lezjoni kif allegata. Tghid li mbaghad fir-raba’, fil-hames u fis-
sitt talba r-rikorrenti jitfixxklu kumpens ghal lezjoni ta’ drittijiet fundamentali
ma’ azzjoni ta’ danni, meta huma kellhom jaghzlu triq wahda u jghidu li
madankollu din il-Qorti m’ghandhiex taghti u takkorda danni. Tghid ukoll li fejn
il-Qorti ssib li jkun hemm sproporzjonalita bejn il-limitazzjonijiet tad-dritt tas-sid
u I-kumpens li jkun ged jithallas lilu, hija gatt ma tuza |-valur lokatizzju fis-suq
miftuh biex tillikwida |-kumpens xieraq. Taghlaq billi tirrileva li fil-frattemp il-
Gvern illegisla sabiex jipprovdi ghal emendi ghall-Kap. 158 sabiex is-sidien ikunu
jistghu jghollu I-kera, filwaqt li legislazzjoni simili wkoll kienet f’stadju avvanzat

ta’ abbozz anki fir-rigward tal-Kap. 69.

6. L-intimata Mallia wiegbet fit-23 ta’ April, 2021 fejn eccepiet li: (1) hija
ghandha titolu validu skont il-ligi; (2) ir-rikorrenti jew |-aventi causa taghhom
bhala sidien irrikonoxxewha bhala inkwilina u baqghu jaccettaw il-kera
minghandha; (3) illum il-valur tal-kera tal-fond mhuwiex il-minimu stabbilit mil-
Ligijiet ta’ Malta u joghla kull tliet snin skont I-artikolu 1531C tal-Kap. 16; u (4)
hija kienet ged tokkupa I-fond b’titolu validu, u sahansitra mhux biss hallset il-
kera lis-sid, izda wkoll investiet ammont sostanzjali ta’ flus fil-fond, li ghen fl-

akkrexximent tal-valur tieghu ghall-benefic¢¢ju tar-rikorrenti.

Provi u rizultanzi

7. Flimkien mar-rikors promutur taghhom, ir-rikorrenti esebew (a) affidavit
kongunt taghhom immarkat bhala Dok. CB1'%; (b) kopja tal-att ta’ dikjarazzjoni
causa mortis tas-16 ta’ Gunju, 2011 fl-atti tan-Nutar Antonella Navarro mmarkat
Dok. A3; (¢) kopja tal-att ta’ dikjarazzjoni causa mortis tas-6 ta’ Marzu, 2015 fl-
atti tan-Nutar Antonella Navarro mmarkat Dok. B; (d) notifika ta’ derekwizizzjoni
mmarkata Dok. C'%; (e) kopja tar-rapport tal-Perit Elena Borg Costanzi mmarkat

Dok. D*5; u (f) kopja ta’ estratt mir-Registru Elettorali mmarkat Dok. E.1®

8. Permezz tal-affidavit taghhom, ir-rikorrenti xehdu kif huma kienu wirtu n-
nofs indiviz tal-fond minghand ommhom Maria Rosaria sive Lucy Bugeja wara li
din mietet ab intestato fis-17 ta’ Jannar, 2011, filwaqt li wirtu n-nofs indiviz I-
iehor minghand missierhom li miet fl-1 ta’ Dicembru, 2014 ab intestato ukoll. Ir-

rikorrenti irrilevaw li |-atti ta’ dikjarazzjoni causa mortis ta’ kull genitur saru

12Afol. 7.
B Afol. 9.
14 A fol. 34.
15 A fol. 35.
16 A fol. 63.

rispettivament fis-16 ta’ Gunju, 2011 u fis-6 ta’ Marzu, 2015 fl-atti tan-Nutar
Antonella Navarro. Ir-rikorrenti jispjegaw li I-fond kien gie rekwizizzjonat mill-
Housing Secretary fis-7 ta’ April, 1976 u n-numru ta’ rekwizizzjoni relattiv kien
34994/76, b’dana li fil-15 ta’ Frar, 2000 dan kien gie derekwizizzjonat, u jaghmlu
riferiment ghal Dok. C. ll-fond kien gie allokat lill-intimata Mallia bil-kera ta’
Lm60.00¢ fis-sena li bagghet hekk sal-1982 meta telghet ghal €279.52, fis-sena
1997 telghet ghal €372.72¢, u sussegwentement permezz tal-Att X tal-2009 u
tal-ligijiet vigenti, fl-2010 ghal €569.08¢, fl-2013 ghal €648.96¢, u fl-2014 ghal
€728.84¢. Spjegaw li huma kienu diga ntavolaw rikors quddiem il-Qorti Civili,
Prim’Awla (Sede Kostituzzjonali) bin-numru 172/2018MCH fl-ismijiet Charles

Bugeja et vs. Avukat tal-Istat et, i gie deciz fil-25 ta’ Frar, 2021, fejn intqgal li:

“Iklien jispetta ghall-attur illi jressqu prova sodisfacenti illi I-konvenuta ged tokkupa
I-fond in kwistjoni a bazi tal-artikolu 12(2) tal-Kapitolu 158 tal-Ligijiet ta’ Malta, izda
huma nagsu milli jaghmlu dan. Ghaldagstant, din il-Qorti ma tistax tghaddi sabiex
tilga’ t-talbiet attrici sa fejn dawn huma bbazati fuq l-artikolu 12(2) tal-Kapitolu 158
tal-Ligijiet ta’ Malta. Sabiex |-atturi ma jitilfux id-dritt t’azzjoni fir-rigward tal-ilment
taghhom pero il-Qorti sejra tastjeni milli tiehu konjizzjoni ulterjuri tat-talbiet attrici
sa fejn jirrigwardaw l-imsemmi artikolu.”

9. Ir-rikorrenti irrilevaw li I-Perit Elena Borg Costanzi kienet hadmet il-valur
lokatizju tal-fond mis-sena 1976 sal-2019, u t-telf soffert minnhom skont
Dokument D, u dan ghandu jigi kkonsidrat bhala prova fl-atti odjerni. Ir-rikorrenti
jsostnu li huma gew affac¢jati bl-Ordni ta’ Rekwizizzjoni b’mod ingust u b’mod
abbuziv u li kienet tikser id-drittijiet fundamentali taghhom kif protetti mill-
artikolu 37 tal-Kostituzzjoni u mill-Artikolu 1 tal-Ewwel Protokoll tal-Konvenzjoni
Ewropea, ghaliex il-kera li giet imposta u li kellhom jiréievu ma kinitx il-kera skont
is-sug u langas kienet proprozjonali ghad-drittijiet taghhom bhala sidien tal-

fond. Din il-kera kienet wahda minima hafna u certament ma kinitx tirrifletti I-

valur tal-fond fis-suq miftuh. 1zda minkejja dan huma kienu hallsu t-taxxa ta’
successjoni hekk kif mietu |-genituri taghhom, u dan skont il-prezz tas-suq, u fil-
fatt sabiex jifdu dak li hallsu f'taxxa tad-dhul u wkoll tas-successjoni, kellhom
jghaddu s-snin. Jghidu li kieku I-fond baga’ fil-familja taghhom, huma setghu
jmorru jghixu fih minflok ma gie misrug min ghandhom biex igawduh il-barranin.
Ir-rikorrenti jsostnu li dan huwa serq sfa¢¢at a skapitu tal-familja taghhom u tal-
bzonnijiet taghhom. Huma jghidu li t-tehid tal-fond ma kienx wiehed volontarju
izda sfurzat, u huma min-naha taghhom qatt ma setghu jaghmlu xejn biex jerga’

jigi fidhom, u kienu geghdin jisperaw li fl-ahhar issir gustizzja maghhom.

10. L-intimata Mallia pprezentat I-affidavit taghha permezz ta’ nota waqt |-
udjenza tat-23 ta’ Gunju, 2021, liema affidavit gie mmarkat Dok. DM01.'” F'dan
[-affidavit ikkonfermat li hija kienet tirrisjedi fil-fond in kwistjoni, u dan sa mis-
sena 1966 minn meta zzewwget, b’dana li llum zewgha kien miet. Spjegat li I-
fond fil-fatt huma haduh b’cens, izda sussegwentement huma bdew ihallsu I-
kera lil omm ir-rikorrenti. Ziedet tghid li matul is-snin hi u zewgha kienu nvestew
eluf ta’ liri fil-fond sabiex fost affarijiet ohra biddlu x-xorok tas-soqfa, kmamar
tal-banju, madum tal-art, is-sistemi tad-dawl u tal-ilma u anki l-aperturi. B’hekk
il-fond kien gie mizmum sew u anki zied fil-valur. Iddikjarat li hija m’ghandhiex

proprjeta ohra fejn tmur togghod.

11. L-Awtorita intimata permezz ta’ nota pprezentata fir-Registru tal-Qorti,
esebiet affidavit ta’ Andrew Xuereb bid-dokumenti anness mieghu.*® Ix-xhud
ikkonferma i fis-7 ta’ April, 1976 is-Segretarju tad-Djar kien hareg ordni ta’

rekwizizzjoni bin-numru 34994 fuq il-fond in kwistjoni, u dan kif jirrizulta minn

7 A fol. 77.
18 A fol. 79 et seq.

Dok. AX1A u Dok. AX1B annessi.*® Sussegwentement kienet intbaghtet ittra lill-
inkwilini sabiex jiddikjaraw jekk kellhom oggezzjoni ghad-derekwizizzjoni tal-
fond, u Joseph Mallia kien wiegeb fin-negattiv, u dan skont Dok. AX2A u Dok.
AX2B ukoll annessi. ® Ghalhekk fil-15 ta’ Frar, 2000 harget |-Ordni ta’

Rekwizizzjoni.

Konsiderazzjonijiet legali

12. IlI-Qorti ser tghaddi sabiex tindirizza |-e¢¢ezzjonijiet preliminari sollevati

mill-Awtorita intimata u mill-intimata Mallia.

Fl-ewwel ecéezzjoni taghha I-Awtorita intimata tikkontendi li jekk I-atturi
geghdin jattakkaw il-ligijiet kif legislati, u jekk il-kirja in kwistjoni kienet wahda
kkontrollata u protetta bil-ligijiet I-antiki tal-kera, hija mbhijiex il-legittimu
kontradittur. 1l-Qorti tirrileva li I-ilment tal-allegat ksur tad-drittijiet fundamen-
tali mressaq mir-rikorrenti jolgot mhux biss I-Ordni ta’ Rekwizizzjoni, imma anki
dak li jghidu li huma I-ligijiet vigenti, inkluz il-Kap. 69 u d-disposizzjonijiet relattivi
tal-Kap. 16 u tal-Att X tal-2009.

13. llI-Qorti tibda billi tirrileva li I-artikolu 181B tal-Kap. 12 jipprovdi kif gej:

“181B (1). ll-Gvern ghandu jkun rapprezentat fl-atti u fl-azzjonijiet gudizzjarji mill-
kap tad-dipartiment tal-gvern li jkun inkarigat fil-materja in kwistjoni:

(2) L-Avukat tal-Istat jirrapprezenta lill-Gvern f’"dawk I-atti u I-azzjonijiet gudizzjarji
li minhabba n-natura tat-talba ma jkunux jistghu jigu diretti kontra xi wiehed jew
aktar mill-kapijiet tad-dipartimenti I-ohra tal-Gvern.”

19 A fol. 81 u 82.
20 A fol. 83 sa 85.

14. 1l-Qorti taghraf li I-poteri amministrattivi kollha li jemanu mill-imsemmija
Ordni ta’ Rekwizizzjoni u mill-eventwali Ordni ta’ Derekwizizzjoni, u dak kollu li
ghandu x’jagsam mal-hlas tal-kera lir-rikorrenti, eventwalment gew assunti
mill-Awtorita tad-Djar, kif rapprezentata mi¢-Chairman taghha. Hawnhekk il-
Qorti sejra taghmel riferiment ghas-sentenza tal-Qorti Kostituzzjonali fl-ismijiet

Carmelo Grech et v. Awtorita tad-Djar et®!, li osservat hekk fir-rigward:

“5. Konvenut f’din il-kawza la huwa |-Awtorita intimata u lanqgas I-Avukat Generali; il-
konvenut huwa I-Gvern ta’ Malta u, jekk ghandu jinghata rimedju mill-Gvern ta’
Malta, kull ma hu mehtieg hu illi I-gvern ikun rapprezentat fil-kawza. IlI-kwistjoni
ghalhekk ma hijiex jekk ghandux ikun imharrek |-Avukat Generali jew I-Awtoritd
intimata, izda min ghandu jidher f’isem il-Gvern ta’ Malta. Dwar dan, il-ligi, fl-art. 181
B tal-Kodici ta’ Organizzazzjoni u Proc¢edura Civili, hija ¢ara: flisem il-Gvern ta’ Malta
jidher il-“Kap tad-Dipartiment tal-gvern li jkun inkarigat fil-materja in kwistjoni”;
jidher li I-Avukat Generali fisem il-Gvern ta’ Malta biss “f'dawk l-atti u l-azzjonijiet
gudizzjarji li minhabba n-natura tat-talba ma jkunux jistghu jigu diretti kontra xi

wiehed jew aktar mill-kapijiet tad-dipartimenti |-ohra tal-Gvern”.

6. Fil-kaz tal-lum I-ilment tal-atturi huwa dwar il-konsegwenzi tal-hrug ta’ ordni ta’
rekwizizzjoni, materja llum fil-kompetenza tal-Awtorita intimata, li, ghalkemm mhix
dipartiment tal-gvern, ghandha r-responsabbilita ta’ setghat governattivi u ghalhekk
tintlagat bl-art. 181B fug imsemmi.”

15. Ghalhekk ghalkemm huwa ¢ar li fejn |-ilment u t-talbiet tar-rikorrenti
jolgtu I-Ordni ta’ Rekwizizzjoni, I-Awtorita intimata hija I-legittimu kontradittur,
[-istess ma jistax jinghad fejn ir-rikorrenti geghdin jilmentaw minn ksur tad-
drittijiet fundamentali taghhom bhala rizultat tal-operazzjoni ta’ diversi ligijiet
inkluzi I-Kap. 69, il-Kap. 16 u |-Att X tal-2009. Ghaldagstant |-ewwel e¢éezzjoni

tal-Awtorita intimata hija gustifikata u [-Qorti tilgaghha.

2112.02.2016.

16. Imma tenut kont tas-suespost, l-istess ma jistax jinghad fir-rigward ta’ dik
il-parti tal-ilment u tat-talbiet tar-rikorrenti li jolgtu |-Ordni ta’ Rekwizizzjoni.
Izda hawn il-Qorti ser tghaddi sabiex tikkonsidra li I-Awtorita intimata gieghda
teccepixxi li stante li r-rikorrenti ma kienux sidien tal-fond meta sehh il-ksur
allegat minnhom rizultat tal-hrug tal-Ordni ta’ Rekwizizzjoni, huma m’ghandhom
I-ebda locus standi u ghalhekk ir-rikors taghhom huwa null. 1I-Qorti tikkonsidra li
[-Ordni ta’ Derekwizizzjoni nharget fil-15 ta’ Frar, 2000, filwaqt li kien biss mal-
mewt ta’ ommhom fis-17 ta’ Jannar, 2011 u hekk kif sar I-att ta’ dikjarazzjoni
causa mortis fis-16 ta’ Gunju, 2011 fir-rigward tan-nofs indiviz li kien jispetta
lilhom mill-wirt ab intestato taghha, li r-rikorrenti setghu jivvantaw xi drittijiet
fuqg il-fond u ghalhekk ukoll ksur tad-dritt tat-tgawdija tieghu. Qabel dik id-data
kienet ommhom bhala proprjetarja tal-fond li setghet tressaq ilment dwar ksur
ta’ drittijiet fundamentali quddiem din il-Qorti, izda ghazlet li dan ma taghmlux
u ghalhekk ir-rikorrenti wliedha ma jistghux illum wara |-mewt taghha
jippretendu li jistghu jidhlu fiz-zarbun taghha u jintavolaw proceduri ghal ksur
tad-drittijiet fundamentali taghha. Anki bhala werrieta taghha dan mhux
possibbli ghall-iskop ta’ hlas ta’ danni ghaliex ma jirrizultax li huma kellhom xi
dritt assolut li jirtu l-introjtu mitluf mill-kirja tal-fond kieku dan inkera fuq is-suq
miftuh. Ghaldagstant il-Qorti ssib li din |-e¢cezzjoni wkoll hija gustifikata u

tilgaghha.

Decide

Ghaldagstant ghar-ragunijiet premessi I-Qorti gieghda taqta’ u tiddeciedi din

il-kawza billi:

1) Tilga’ I-ewwel e¢¢ezzjoni tal-Awtorita intimata u tiddikjara li hija mhijiex
il-legittimu kontradittur fejn I-ilment u t-talbiet tar-rikorrenti jolqtu I-
ligijiet vigenti, fosthom il-Kap. 69 u d-disposizzjonijiet relattivi tal-Kap.

16 u tal-Att X tal-2009;

2) Tilga’ s-sitt eccezzjoni tal-Awtorita intimata, u tiddikjara li r-rikorrenti

m’ghandhom |-ebda locus standi fil-pro¢eduri odjerni;

3) Tastjeni milli tiehu konjizzjoni tal-eccezzjonijiet |-ohra tal-Awtorita

intimata;
4) Tastjeni milli tiehu konjizzjoni tal-eccezzjonijiet tal-intimata Mallia; u
5) Tichad it-talbiet tar-rikorrenti.

II-Qorti tordna li l-ispejjez tal-proceduri odjerni ghandhom jithallsu mir-

rikorrenti fl-intier taghhom.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

